
Pou Piblikasyon Imedyat: 10 avril 2013 

GOUVÈNÈ COMO ANONSE NOUVO SANT DONE DÈNYE MODÈL NAN COLLEGE OF NANOSCALE SCIENCE 

AND ENGINEERING SUNY 

 

Jodi a, Gouvènè Andrew M. Como te anonse New York pral genyen nouvo sant done dènye modèl li nan 

College of Nanoscale Science and Engineering (CNSE) SUNY nan yon patenarya ant Biwo Sèvis Teknoloji 

Enfòmasyon (OGS) Eta New York ak CNSE pou fè operasyon ak sèvis IT gouvènman an vin pi efikas ak pi 

fyab. Lè li aplike nèt, gwoupman enfrastrikti IT Eta a ap ekonomize $100 milyon dola chak ane. Nouvo 

sant done ki nan CNSE ap reyalize $50 milyon dola nan ekonomi lajan antou chak ane. 

 

Sant done a pral sèvi tou kòm yon sant pou sipòte kreyasyon djòb ak rechèch inovasyon. Lè ITS travay 

ansanm avèk CNSE ak patnè asosye li yo, l ap vin gen premye aksè pou fè ankèt, rechèch, tès ak 

echantiyon nouvo teknoloji yo anvan yo rive sou mache a. Sa pral bay New York yon lòt avantaj nan 

konpetisyon global pou jwenn, devlope, ak aplike inovasyon teknolojik dènye modèl. Answit, l ap 

reprezante yon resous pou fòme pwochen jenerasyon travayè IT eta a. 

 

Gouvènè Cuomo di konsa, “Avèk nouvo sant done sa a ak patenarya avèk CNSE, Eta New York ap louvri 

wout pou yon epòk tounèf nan sekirite ak efikasite IT, epitou l ap ogmante opòtinite yo nèt pou 

devlopman ekonomik ak inovasyon. Pa okenn domèn nan gouvènman eta a ki te pi konplèks pase IT, 

men avèk gwoupman sa a, n ap elimine tout sa ki pa efikas ak diplikata avèk youn nan sant done ki pi 

avanse ak pi efikas nan lemonn. Sant done sa a se yon lòt egzanp fason New York ap jwenn teknoloji pou 

amelyore operasyon ak sèvis gouvènman an pou sitwayen li yo.”  

 

Gouvènè Adjwen Robert Duffy di konsa, “Yon gwo kantite Nouyòkè ap itilize entènèt kòm fason 

prensipal pou yo jwenn sèvis leta, poutèt sa li enpòtan pou nou gen yon enfrastrikti IT ki fyab, pwoteje 

ak rantab. Anba kalite dirijan Gouvènè Cuomo, n ap pwouve avèk gwoupman ak santralizasyon sèvis ak 

enfrastrikti yo, nou kapab ogmante efikasite ak fyabilite sèvis sa yo nèt, pandan n ap ekonomize lajan 

kontribiyab yo. Mwen bat bravo pou Gouvènè Cuomo ak tout travay di CNSE, OGS ak ITS te fè pou 

kowòdone patenarya sa a.” 

Manm Komisyon OGS, RoAnn Destito, di konsa, “Gouvènè Cuomo montre aklè kijan itilizasyon teknoloji 

se youn nan kle pou fè eta nou vanse, epi sant done sa a pwomèt pou li vin yon sant inovasyon ak 

kolaborasyon. Travay avèk CNSE ap asire ajans eta a ap toujou devan chanjman yo nan monn teknoloji 

avanse a, epi avantaj nan pataj konesans k ap fèt la lè nou kolabore avèk kòlèg nou yo nan edikasyon 

avanse ak nan sektè prive a.” 

 

Vis-Prezidan ak Direktè Jeneral CNSE, Dr. Alain Kaloyeros, di konsa, “Kòm lòt prèv ki montre kalite dirijan 

ekstrawòdinè Gouvènè Andrew Cuomo nan sipòte ekosistèm biznis teknoloji avanse New York k ap 

devlope, akò sa a montre pouvwa patenarya pou aplike vizyon Gouvènè a pou bay sèvis gouvènman an 

nan mannyè ki pi efikas. Apwòch tounèf sa a pral peye anpil dividann, paske sant done a pral akselere 

opòtinite biznis IT anmenmtan pou patnè asosye CNSE k ap gen aksè nan enfrastrikti dènye modèl, 

resous ki pa t janm genyen, ak nouvo teknoloji enfòmasyon.” 

 

Nan ane 2011, Biwo Gouvènè a te lanse yon efò transfòmasyon IT ki te vize pou gwoupe operasyon IT yo 

nan ajans yo epi pou te jwenn envestisman ki la deja pou kreye enfrastrikti ak sèvis IT nan antrepriz yo.  

 

Yo te kreye ITS nan ane 2012 pou mete resous teknoloji enfòmasyon enpòtan ak espètiz nan yon sèl 

ajans. Gwoupman sant done a se yon pwojè prensipal ITS. Gen plis pase 50 sant done ajans ak plizyè 

plaka done ki simaye toupatou nan ajans eta a. Efò gwoupman sa a ap kreye efikasite, redui bezwen pou 

espas sant done ak sèvè, amelyore kontwòl, fonksyònman ak fyabilite anviwònman enfrastrikti IT eta a, 

epi pèmèt sekou konvnab akòz katastwòf pou aplikasyon ak done IT enpòtan eta a. 

 

Akò yo anonse jodi a se premye efò nenpòt eta ap fè pou jwenn enfrastrikti rechèch ak devlopman 

nano-teknoloji yo rekonèt toupatou nan lemonn pou sipòte 50.000 pye kare espas tounèf la. Sant done 

New York la ap egzekite yon deziyasyon “Nivo III” yo bay sèlman pou enfrastrikti prensipal ki toupatou 

nan lemonn. Sant lan ap bay yon disponibilite sèvis garanti ak jeneral, pou asire operasyon efikas ak 

estab menm lè gen mizajou regilye nan antretyen ak ekipman. 

 

Anplis efò Gouvènman an ap fè pou ankouraje inovasyon teknoloji avanse, kreyasyon djòb, ak 

devlopman mendèv teknik avanse New York, ki nan sant la nan Konplèks NanoTech Albany CNSE pral 

kreye tou pou gwo ekonomi lajan eta a sou pwochen 15 ane yo, pati ladan y ap reyalize nan ekonomi 

echèl k ap sòti nan apwòch kolaborasyon sa a.  

